Press release – Visit WHO Regional Director Dr. Hans Henry P. Kluge to the Republic of Tajikistan 
[bookmark: _Hlk118181579]Директори минтақавии авропоии Созмони умумиҷаҳонии тандурустӣ зимни сафараш талошҳои Президенти Ҷумҳурии Тоҷикистонро барои бунёди системаи устувори тандурустӣ бо ҷоизаи қадрдонӣ кард.
Директори минтақавии аврупоии Созмони умумиҷаҳонии тандурустӣ (СУТ) оид ба Аврупо доктор Ханс Анри П Клюге санаҳои 29 октябр то 1 ноябри соли 2022 ба Тоҷикистон ташриф овард. Дар ҷараёни ин сафар ҷиҳати эътирофи кӯшишҳои Ҳукумати Ҷумҳурии Тоҷикистон барои ҳифзи саломатӣ ва некӯаҳволии аҳолӣ тавассути бунёди системаи устувори тандурустӣ доктор Клуге Президенти ҶТ Ҷаноби Олӣ муҳтарам Эмомалӣ Раҳмонро бо ҷоиза қадрдонӣ намуд.  
Сафари расмӣ ба доктор Клуге имкон дод, ки бо Ҷаноби Олӣ Эмомалӣ Раҳмон, Президенти ҶТ мулоқот карда, инчунин масъалаҳои афзалиятноки соҳаи тандурустӣ, аз қабили кӯмаки аввалияи тиббию санитарӣ, захираҳои инсонӣ дар соҳаи тандурустӣ ва иммунизатсияро бо намояндагони воломақоми як қатор мақомоти давлатӣ , аз ҷумла Раиси Маҷлиси намояндагони Маҷлиси Олӣ муҳтарам Маҳмадтоир Зокирзода, Вазири тандурустӣ ва ҳифзи иҷтимоии аҳолӣ доктор Абдуллозода Ҷ. ва Вазири корҳои хориҷӣ ҷаноби Сироҷиддин Муҳриддин баррасӣ намояд. Директори минтақавӣ инчунин бо шарикони асосӣ сӯҳбат карда, аз се муассисаи тандурустии манотиқи гуногуни кишвар дидан кард. Доктор Клюге дар охири сафари худ зикр намуданд:
«Ман хушҳолам, ки ҳафтаи мазкур ба Тоҷикистон ташриф оварда шоҳиди ҷонибдории ҳамаҷонибаи ҳам Ҳукумати ҶТ дар сатҳи олӣ ва ҳам кормандони соҳаи тандурустӣ дар сатҳи маҳал дар ҷодаи ҳифз ва пешбурди саломатии мардум гардам. Умедворам сафари ман ҳамкориҳои байни Созмони умумиҷаҳонии тандурустӣ ва Ҳукумати Ҷумҳурии Тоҷикистонро ҳамчун шарики муҳими мо боз ҳам тақвият хоҳад дод”.
Доктор Клюге мулоқоти худро бо Президенти ҶТ Ҷаноби Олӣ муҳтарам Эмомалӣ Раҳмонро ҳамчун қисмати муҳими сафари худ арзёбӣ намуд. Ҷонибҳо моҳияти сармоягузорӣ дар соҳаи тандурустӣ, мустаҳкам намудани кӯмаки аввалияи тиббию санитарӣ, дастрасӣ ба дорувориҳои асосӣ, афзалият намудани масъалаҳои гендерӣ ва солимии репродуктивӣ, инчунин мубориза бар зидди бемориҳои ғайрисироятӣ ва сироятиро муҳокима карданд. Ҳамчун нишонаи эътирофи кӯшишҳои Ҳукумати ҶТ ҷиҳати ҳифзи саломатӣ ва некӯаҳволии мардум ва бунёди системаи устувори тандурустӣ Директори минтақавӣ ба Ҷаноби Олӣ ҷоизаи СУТ-ро тақдим намуданд.
Пандемияи COVID-19 ва инчунин хуруҷи дигар бемориҳои сироятӣ аҳамияти умумиҷаҳонии бунёди системаҳои устувор ва тобоварии тандурустиро собит намуд. Системаи қавии тандурустӣ имкон медиҳад, ки ҳангоми ошкор шудани беморӣ самаранок ва сари вақт амал карда, ба ин васила аз паҳншавии минбаъдаи беморӣ пешгирӣ карда шавад. Директори минтақавӣ ҳамкориҳои ҷории СУТ ва Ҳукумати ҷумҳуриро ҷиҳати таҳкими минбаъдаи системаи тандурустӣ ва дастгирии татбиқи Стратегияи солимии аҳолии ҶТ барои солҳои 2021-2030 баррасӣ намуд.
Доктор Клуге зимни боздид аз Маркази саломатии деҳотӣ дар ноҳияи Файзобод, Пажуҳишгоҳи илмӣ-тадқиқотии акушерӣ, гинекологӣ ва неонатологӣ дар шаҳри Душанбе ва Беморхонаи марказӣ дар ноҳияи Шаҳристон бо кормандони соҳаи тандурусӣ аз он ҷумла табибон, ҳамшираҳо ва момодояҳои ҳар як муассиса мулоқот намуд. 
Ӯ ба заҳматҳои онҳо бахои баланд дода, ба онхо барои хизмати фидокоронаашон баҳри саломатии ҷомеаашон миннатдорӣ изҳор намуд. Директори минтақавӣ то чӣ андоза муҳим будани нақши кормандони соҳаи тиб, махсусан дар пешниҳоди хизматрасониҳои асосии тиббӣ, аз қабили иммунизатсия, чен кардани фишори хун ва гузаронидани муоинаи занони ҳомиларо таъкид намуд. Вай зикр кард, ки онҳо барои кори муҳиме, ки анҷом медиҳанд, сазовори дастгирӣ ва мукофот ҳастанд.

Барои маълумоти иловагӣ лутфан ба сомонаи who.int/tajikistan ташриф оред ё ба Мушовир оид ба муошират ва шарикӣ ҷаноби Ҷудит Спрункен тавассути суроғаи электронии sprunkenj@who.int тамос гиред.  
